
Annwyl Gwnsler Cyffredinol,
Adroddiad y Pwyllgor Cyllid ar y Bil Deddfwriaeth (Cymru)

Yn ystod ein cyfarfod ar 9 Mai 2019, trafododd y Pwyllgor Cyllid ymateb
Llywodraeth Cymru i’r argymhellion a wnaed yn ein hadroddiad ar y Bil
Deddfwriaeth (Cymru).

Er bod y Pwyllgor yn nodi nad oes unrhyw ganllawiau ffurfiol ar gyfer ymatebion
gan Lywodraeth Cymru i adroddiadau Pwyllgorau, roedd yn siomedig nad oedd yr
ymateb a ddaeth i law yn datgan yn glir a oedd argymhelliad wedi’i dderbyn neu ei
wrthod, fel y mae Llywodraeth Cymru fel arfer yn ei wneud yn ei hymatebion.

Er y gellid dadlau bod y naratif sy’n nodi’r rhesymeg dros benderfyniad a bwriad
Llywodraeth Cymru yn bwysicach na’r statws a ddyrannwyd i’r penderfyniad hwn,
credwn y dylid nodi’r ddau beth yn glir yn ymatebion Llywodraeth Cymru i fod
mor agored a thryloyw a phosibl.

Felly, byddwn yn ddiolchgar pe gallech roi eglurder ar statws y pedwar
argymhelliad a wnaed yn ein hadroddiad ar y Bil Deddfwriaeth (Cymru) a sicrhau
bod ymatebion yn y dyfodol hefyd yn cynnwys y statws a’r naratif.

Byddwn yn ddiolchgar pe gallech ystyried ein cais ac ymateb maes o law.

Yn gywir,

v

Llyr Gruffydd AC
Cadeirydd y Pwyllgor Cyllid

